
   Юрату çинчен сăмах

Эп каласшăн: вăл — çăтмах

Çĕр çинчи кашни этемшĕн —

Çамрăксемшĕн, ваттисемшĕн.



Пĕрле чух вăл — ăшăтать,

Уйрăлсан — чуна шăнтать,

Вăй парать-çке ывăнсассăн —

Çын инçе çула тухсассăн.



Юрату — çырла тути,

Харкашу — йӳç армути.

Çырлине çеç пуçтарасчĕ,

Çăвара пĕрле хыпасчĕ.



Тăпăлтар армутине,

Çăлса тăк çине-çинех!

Çавăнтах выртса вăл юлтăр —

Юрату пылак çеç пултăр.



Çынсене ялан тату

Пурăнтартăр юрату.

Кашнинех çапла тĕлетĕп:

«Юрату ан сӳнтĕр!» — тетĕп.

  